
MYFAJUTHM XOM Y3JIHKCH3 BHIIUMIEH/IHPHY -

O‘QUVCHILARNING DARSLARNI O‘ZLASHTIRMASLIGIGA
NIMA SABAB?

Musurmonov R.
Chirchiqg daviat pedagogika universiteti “Maktab menejmenti”
kafedrasi dotsenti, pedagogika fanlari nomzodi.

Tayanch so‘zlar: o‘quvchilar, dars, o‘zlashtirmaslik, bilim, ko‘nikma, malaka, individual
qiziqish, xorijiy ilg‘or tajriba, fanlarni chuqurlashtirib o‘qitish, differensial ta’lim, individual
yondashilmaslik.

KuroueBble ciioBa: yuaiiyecs, ypok, HEIOCTATOYHOCT YCBOCHUS 3HAHUH, YMEHUM, KOMIIETEHIIHH,
WHIVBHAYaTHBIH HHTEpEC, NEPEIOBOH 3apyOe:KHBIN OIBIT, YIIIyOIEeHHOE MIPEMoaBaHne IpeaMe-
TOB, MU PepeHINPOBaHHOE 00yYeHNE, OTCYTCTBUE HHANBUAYATHOTO MOAXO0/A.

Key words: students, lesson, lack of mastery, knowledge, skills, competence, individual interest,
foreign best practice, in-depth teaching of subjects.

Pesiome:

Magqolada umumta’lim maktablari o‘quvchilarining fanlarni o‘zlashtiraolmaslik sabablari va
ularning yechimlariga doir ilmiy-pedagogik tavsiyalar berilgan.

Pesrome:

B crare nanbl Hayd9HO-TIearornueckue PeKOMEHAAtSi O IPUINHAX HECTIOCOOHOCTH yJaIuxcs K
OCBOGHHIO TIPEIMETOB U UX PEIICHUAX.

Summary:

The article provides scientific and pedagogical recommendations on the reasons for students'
inability to master subjects and their solutions.

Ma’lumki, qonunchilikda har bir o‘quvchi u qaysi sinfda o‘qishidan qat’iy
nazar barcha fanlardan Davlat ta’lim standart (DTS) lari talablari darajasidagi
bilim, ko‘nikma va malaka (BKM)larni o‘zlashtirishlari shartligi belgilab
qo‘yilgan. Ko‘p yillik amaliyot va ilmiy-pedagogik tajribalarimizdan ma’lumki,
ana shu minimal talabni umumta’lim maktablari o‘quvchilarining atigi 20-30%
bajarib, qolgan o‘quvchilar BKM larni o°zlashtirishda hamon qiyinchiliklarga
duch kelishmoqda. Bunday ayanchli ahvolni asosiy sababi nimada ekanligi
ko‘pchilikni tashvishga solayotganligi turgan gap.

Gap shundaki, o‘quvchilarning fanlarga bo‘lgan individual qiziqish,
igtidor va imkoniyatlari o‘rganilmasdan hamma fanlarni barcha o‘quvchilarga

bir xil talab asosida o‘zlashtirilishini talab qilish mumkin emas. Masalan,
matematika va aniq fanlarga iqtidori bo‘lgan o‘quvchilar uchun boshqa fanlarni
o‘zlashtirishga moyillik pastroq bo‘lishi, bu toifadagi o‘quvchilar uchun shu
fanlarni chuqurlashtirib o‘qitishdan ta’lim oluvchilar zerikishmaydi va bir
necha soatga orttirilgan o‘quv yuklama ham ularga og‘irlik qilmaydi.

Shuningdek, gumanitar va ijtimoiy fanlarga qizigadigan o‘quvchilar uchun
esa matematika va boshqa aniq fanlarga iqtidor past bo‘lishi olimlar tomonidan
isbotlangan. Bizning ta’lim tizimimizdagi asosiy nuqgson ham shundaligi,
ko‘p yillardan beri ahvolni o‘nglash zarurligi to‘g‘risida munosabat bildirilib
kelinayotganligiga qaramasdan mas’ullar tomonidan hamon befarqlik hukm
surmoqda. Xorijiy ilg‘or tajribalarni o‘rganish, differensial (tabaqalashtirilgan)
ta’limga o‘tish zarurati allagachon yetib kelgan. Afsuski, maktab rahbarlari va
ta’limni boshqarish yuqori tashkilotlari mutasaddilari mavjud imkoniyatlardan
foydalanish orqali raqobatbardosh bitiruvchilarni tayyorlash imkoniyatini
qgo‘ldan boy bermoqdalar. Natijada maktab o‘quvchilarining BKMlarni
o‘zlashtirish samaradorlik darajasi xalqaro talablarga javob bermaydi. Buning
isboti sifatida o‘tgan o‘quv yilida o‘quvchilar bilimini baholashning xalqaro
PISA monitoringi natijalari yoki o‘tgan o‘quv yilida oliy ta’lim muassasalariga
kirish uchun abiturientlarning yarmidan ko‘pi test natijalarining qoniqarsiz
baholanganligini keltirish mumkin.

Mulohazalarimizni davom ettirib, darslarni o‘zlashtirmaslik — bu o‘quv
dasturida nazarda tutilgan bilimlarning o‘quvchi tomonidan qoniqarli darajada
egallanmasligidir. Bu holatni oldini olishda avvalo uning kelib chiqish sabablari
aniqlanishi lozim. Bu sabablar ichki va tashqi bo‘lishi mumkin.

Tashqi sabablar birinchi galda ijtimoiy, ya’ni ta’lim jarayonining talab
darajasida tashkil etilmaganligi (darslarning qiziqarli o‘tilmasligi, o‘quvchiga
individual yondashilmaslik, yuklamalarning ko‘pligi, o‘quv faoliyati
usullarining yetarli darajada shakllanmaganligi)dir. O‘zlashtirmaslikning
asosly sabablaridan biri esa o‘quvchilarning salomatlik darajasi bilan bog‘lash
mumkin. Chunki u yoki bu kasalliklarga chalingan jismoniy va ruhiy jihatdan
nosog‘lom bolalar o‘quv yuklamalarini o‘zlashtira olmasliklari mumkin, bu
o‘quv jarayonini tashkil etishda o‘qituvchilar tomonidan albatta, inobatga
olinishi zarur.

Ichki sabablarga ko‘ra o‘quvchi intellektining past darajada rivojlanganligi,
o‘quvchiningta’limga munosabatining, bilim olishga nisbatan motivatsiyasining
shakllanmaganligi, o‘quvchida irodaviy sifatlarning sust rivojganligi kabilarni
kiritishmumkin. Bunga esa aksariyat hollardakam ahamiyatberiladi. Shuo‘rinda
K.D. Ushinskiyning: ”O‘quv jarayoni faqatgina o‘quvchining qiziqishlari

inobatga olingan holda tashkil etilsa, irodaning mustahkamlanishiga yordam
beradi, chunki ta’limda hamma narsa ham qiziqarli emas, va ko‘p narsalarga
kuchli iroda orqali erishish mumkin” degan so‘zlarni keltirish mumkin.

Pasto‘zlashtiruvchio‘quvchilar bilan ishlashda o‘qituvchi ma’lum darajadagi
kompetentlikka ega bo‘lishi, uning bu kamchiliklarni bartaraf etishdagi faoliyati
natijasining samaradorligini belgilaydi. O‘quvchilarga individual yondashish
o‘qituvchidan eng magbul bo‘lgan pedagogik tamoyillarni, innovatsion ta’lim
metodi va texnologiyalarini tanlashni talab etadi. Ularni amalga oshirishda esa
o‘qituvchi o‘quvchining individual-psixologik xususiyatlarini bilishi hamda
uning muvaffaqiyatli o‘qishi uchun halal beradigan omillarni inobatga olishi,
darsda loyihalash metodi- pedagogikaning pragmatik yo‘nalishiga asoslangan
holda, ta’lim jarayonida o‘quvchilarga beriladigan amaliy topshiriglarni
loyihalash va ularni o‘quvchilarning bajarishlari jarayonida bilim va
ko‘nikmalarini namoyon qilishlarini ta’minlovchi ta’lim shaklidan foydalanish.
Loyihalash asosida oldindagi faoliyat modelini tuzish, mavjud sharoitlarda
o‘rnatilgan vaqt mobaynida yo‘l va vositalarni tanlash uchun, magsadga
erishish bosqichlarini ajratish, ular uchun alohida vazifalarni shakllantirish,
o‘quv axboroti va qaytar aloqani yetkazish vositasi va yo‘llarini aniqlash.
Metodik kompetentlik — pedagogik jarayonni metodik jihatdan oqilona tashkil
etish, ta’lim yoki tarbiyaviy faoliyat shakllarini to‘g‘ri belgilash, metod va
vositalarni magsadga muvofiq tanlay olish, metodlarni samarali qo‘llay olish,
vositalarni muvaffaqiyatli qo‘llashi kerak.

Past o‘zlashtiruvchi o‘quvchilar bilan ishlashda o‘qituvchining vazifalari
quyidagilarni tashkil etadi:

— O‘quv yilining boshida o‘quvchining fanlarning o‘zlashtirish darajasini

aniqlab olish;

— Darslarda so‘rovning turli usullaridan (og‘zaki, yozma, individual)
foydalanish;

— Muntazam ravishda o‘tilgan mavzularni so‘rab turish va ularni o‘z
vaqtida baholash;

— Bolalarga qo‘yilgan bahoni izohlash;

— Nazorat ishlari yordamida aniqlangan bilimlardagi yetishmovchilik va
bo‘shliglarni bartaraf etish va takroran nazorat ishi o‘tkazish;

— Fano‘qituvchilari o‘z fanibo‘yicha biror bir mavzuni o‘quvchi ozlashtirib
olishi uchun real vaqt belgilishi va zaruriy hollarda esa ularga yordam va
maslahat berish;

— Fan o‘qituvchisi, sinf rahbari o‘quvchining ota-onasiga past o*zlashtirishi,
dars intizomiga rioya qilmayotganligi to‘g‘risida xabardor qilish;

— O‘qituvchi o‘quvchining bahosini uning xulgi yomonligi uchun

pasaytirmasligi, aksincha, boshqa ta’sir usullarini qo‘llashi.

Maktab psixologi o‘z navbatida o‘quvchining imkoniyatlari va bu
imkoniyatlarni optimal tarzda rivojlantirishi uchun o°z faoliyatini bosqichma
bosqich amalga oshirishi lozim. Ya’ni:

— Birinchi bosqgichda o‘quvchi haqida dastlabki ma’lumotlarni to‘plash

(dars vaqtida va darsdan tashqarida o‘quvchining xulqini kuzatish);

— Ikiinchi bosqichda o‘zlashtirmaslik sabablarini aniglash uchun psixologik

tashxis o‘tkazish;

— Uchinchi bosqgichda olingan ma’lumotlarni solishtirish va o‘zlashtirmaslik

sabablarini aniqlash;

— To‘rtinchi bosqichda esa o‘quv faoliyatini takomillashtirish uchun

vositalarni topishga ko‘maklashish.

Sinf rahbari va maktab psixologi o‘quvchining past o‘zlashtirish sabablarini
aniqlash va bartaraf etishda hamkorlikda faoliyat yuritishlari o‘z samarasini
beradi. O°‘quv motivatsiyasini shakllantirish yo‘llarini aniqlash uchun
o‘quvchilarning o‘quv predmetiga bo‘lgan munosabatini o‘rganish magsadga
muvofiq. Bunda mutaxasislar tomonidan taklif etilgan va amaliyotda sinab
ko‘rilgan mavjud metodikalardan foydalanish magsadga muvofiq bo‘lur edi.

Adabiyotlar:

1. Azizxodjaeva H. Pedagogik texnologiya va pedagogik mahorat. - T.: «Fan va texnologiyalap»,
2006. -39-45-b.

2. Ishmatov K. Pedagogik texnologiyaning nazapiy acoclapi. II «Ta’lim myammolapi», 1999, 1-2
conlap. -54-57-b.

3. Olimov K.T., Ashypova S.Yu. Zamonaviy ta’lim texnologiyalapi. - T.: Fan va texnologiyalap»,
2007. -87-b.

4. Turdiev Sh.R., Keldiyorova M.F. ta’lim jarayonini tizimli yondashuv asosida pedagogik
texnologiyalardan foydalangan holda tashkil etish// Zamonaviy ta’lim j. 2019, 12(85)

5. Musurmonov R., Musurmonova M. Ta’lim muassasalarini zamonaviy boshqaruv tizimiga qo‘yilgan
talablar // Myramum xoM y3nukcen3 ounumvianaupuy x. Hekuc 5/3-can 2023.

177




